
Ատենախոսության թեման հաստատվել է ֆիզիկական կուլտուրայի հայկական 

պետական ինստիտուտում 

 

Գիտական ղեկավար՝     մանկավարժական գիտությունների       

            դոկտոր, պրոֆեսոր                     

      Ա. Ա. Չատինյան 

Պաշտոնական ընդդիմախոսներ՝        մանկավարժական գիտությունների

           դոկտոր, պրոֆեսոր                                        

      Ռ. Ն. Ազարյան    

      մանկավարժական գիտությունների

           դոկտոր, պրոֆեսոր          

      Լ. Ա. Սամվելյան 

համալսարանում գործող ԲՈՀ-ի §Մանկավարժություն¦ 020 մասնագիտական 

խորհրդի նիստում: 

դոցենտ՝                      Ա.Հ.Սվաջյան

ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ 

 Հետազոտության արդիականությունը: XXI դարի առաջին կեսին հայ 

հասարակության մեծ մասը կկազմեն այսօրվա նախադպրոցական տարիքի 

երեխաները: Հատկապես նրանց առջև են ծառանալու լուծման ենթակա սոցիալ-

տնտեսական, բարոյաէթիկական, ազգային և այլ լուրջ հիմնահարցեր, որոնք այսօր 

հուզում են Հայաստանի Հանրապետության հասարակությանը: Երկրի 

քաղաքական կացութաձևում կատարված փոփոխությունները պահանջեցին լուրջ 

բարեփոխումներ կրթական հաստատությունների համակարգում` սկսած 

նախադպրոցական հաստատություններից:     

 Այսօր նախադպրոցական կրթական հաստատությունների համակարգում 

մանկավարժական գործընթացի բովանդակության և ոճի մեջ տեղի են ունենում 

նշանակալի փոփոխություններ, որոնք ուղղված են անձի ձևավորմանը, 

շարժողական պատրաստվածության ապահովմանը և ոլորտի դրական 

միտումների զարգացմանը: Երեխայի առողջության պահպանման, նրա 

գործառութային հնարավորությունների բարձրացման, ֆիզիկական մակարդակի 

զարգացման և շարժողական պատրաստվածության գործընթացում կարևոր տեղ է 

գրավում հաջորդայնության ապահովումը (А.В.Басов,1996)` կապված երեխաների 

բոլոր տարիքային խմբերի, կրթական համակարգի բոլոր աստիճանների, այդ 

թվում նաև նախադպրոցական և կրտսեր դպրոցական տարիքի երեխաների հետ: 

Վերջինս  իր արտացոլումն է ստանում նախադպրոցական և կրտսեր դպրոցական 

կրթական հաստատությունների ուսուցման և դաստիարակության բոլոր 

առարկաների ծրագրերում:     

 Նախադպրոցական և կրտսեր դպրոցական տարիքի երեխաների 

ֆիզիկական դաստիարակության համակարգում ստեղծված իրավիճակը, որն 

առնչվում է տարեցտարի վատթարացող շարժողական պատրաստվածության և 

առողջության հետ, թելադրում է դրա կատարելագործման հույժ 

անհրաժեշտությունը: Այդ գործընթացի բարելավումը թույլ կտա նվազեցնել 

նախադպրոցական և կրտսեր դպրոցական տարիքի երեխաների առողջության, 

ֆիզիկական զարգացման և շարժողական պատրաստվածության ոչ ցանկալի 

շեղումները:        

 Դրա իրականացման ուղիներից մեկը մանկապարտեզ-կրտսեր դպրոց 

համակարգում շարժողական պատրաստության հաջորդայնության ապահովումն 

է, որը յուրահատուկ և իր ուրույն տեղն ունի ֆիզիկական դաստիարակության 

գործընթացում: Կրթական համակարգում, այդ թվում նաև ֆիզիկական 

դաստիարակության երկարատև գործընթացում հաջորդայնությունը համարվում է 

կարևոր սկզբունքներից մեկը, որն անհրաժեշտ կապ է հաստատում 

մանկապարտեզ-կրտսեր դպրոց համակարգում:   

 Հաջորդայնության ապահովումը միշտ էլ հանդիսացել է ֆիզիկական 

դաստիարակության համակարգի անբաժանելի մասը: Դաստիարակության այդ 

համակարգը  միտված էր անձի  ներդաշնակ զարգացմանը (Сохин, 1989; 

М.А.Рунова, 2000):       

 Մանկապարտեզ-կրտսեր դպրոց կրթական համակարգը համարվում է 

առաջին և կարևոր օղակներից մեկը, որն անձի բազմակողմանի և ներդաշնակ 

զարգացման բազիս է: Այդ տարիքի երեխաները հիմնականում իրենց շարժվելու 

պահանջներն իրականացնում են բազմաբնույթ ֆիզիկական վաժությունների և 

խաղերի միջոցով (Ռ.Ա.Առաքելյան, 1975; Ս.Ա.Մարության, 2005; Ա.Մ.Դալլաքյան, 

2005; Л.П.Матвеев, 1991; Н.Ф.Виноградова, 2000; О.И. Бадулина, 2000 այլք): 

 Վերջին ժամանակներում շատ է խոսվում նախադպրոցական և կրտսեր 

դպրոցական կրթության հաջորդայնության մասին (Л.Ф.Тихомирова, 1996; 

Т.А.Тарасова, 2005; J.Lompscher, 1989 ¨ ³ÛÉù):     

 Հաջորդայնությունը կանխատեսում է մի կողմից երեխաների սահուն 

տեղափոխումը մանկապարտեզից դպրոց ընդհանուր զարգացվածության և 

դաստիարակության այնպիսի մակարդակով, որը համապատասխանում է 

դպրոցական կրթության պահանջին: Մյուս կողմից որպես գիտելիքի, հմտության, 

հենակետ դպրոցում, որոնք արդեն յուրացվել են նախադպրոցականների կողմից, 

որի կանոնավոր օգտագործումը ապահովի սովորողների հետագա 

բազմակողմանի զարգացումը: Համաձայն որոշ գործոնների 

շարունակականությունն ու հաջորդայնությունը համարվում են կրթության և 

դաստիարակության արդյունավետ միջոցներից մեկը: Նման դեպքերում 

շարունակականությունն ու հաջորդայնությունը ենթադրում են միասնական 

համակարգի և կրթության բովանդակության ձեռքբերում և մշակում  կրթության 

բոլոր ժամանակաշրջաններում` մանկապարտեզից մինչև բարձրագույն 

կրթություն: Ժամանակակից հասարակությունում իրադրությունը բնութագրվում է 

այսպիսի միասնական համակարգի բացակայությամբ և միասնականությամբ 

(ծրագրեր, դասագրքեր, ստուգողական պահանջմունքներ), որոնք 

սահմանագծվում են տարբեր փուլերի և կրթության ձևի անհամաձայնությամբ:   

Մի շարք հիմնահարցեր, կապված ավագ նախադպրոցականների և կրտսեր 

դպրոցականների շարժողական պատրաստության գործընթացում ֆիզիկական 

վարժությունների և շարժախաղերի կիրառման, հաջորդայնության ապահովման 

հետ դեռևս չեն գտել իրենց լիարժեք գիտական լուծումը և պատասխանը 

(Н.В.Нижегородцева, 2001): Դա առաջին հերթին վերաբերում է ֆիզիկական 

վարժությունների կատարման պայմաններին, ծավալին, չափավորմանը, 

բազմազանությանը և դրանց ընդգրկման հնարավորությանը մանկապարտեզ և 

կրտսեր-դպրոց համակարգում:   

 Նախադպրոցականների և կրտսեր դպրոցականների ֆիզիկական 

դաստիարակության վերջին ժամանակաշրջանի և ներկա համալիր պետական 

ծրագրերը (2007) իրենց բովանդակությամբ, առաջարկվող բեռնվածությամբ, 

կառուցվածքով և նախատեսված առաջին հայացքից կարծես թե ապահովում են 

տարբեր տարիքի երեխաների ֆիզիկական դաստիարակության 

հաջորդայնությունը: Սակայն ավագ նախադպրոցական և կրտսեր դպրոցական 

տարիքի ծրագրային նյութի վերլուծությունը բացահայտեց դրանց որոշ 

անհամապատասխանությունները:     

 Ավագ նախադպրոցականների և կրտսեր դպրոցի ներկայիս գործող 

ծրագրերում առկա վարժությունների զգալի մասը չունեն կապ միմյանց միջև, ինչը 

բարդացնում է ֆիզիկական զարգացման և շարժողական պատրաստության 

հաջորդայնության ապահովումը ավագ նախադպրոցական և կրտսեր դպրոցական 

համակարգում: Օրինակª մանկապարտեզում ավագ խմբի կրթական ծրագիրն 

առաջարկում է հավասարակշռության 8 վարժություն, իսկ դպրոցի ծրագրով 

նախատեսվում է ընդհամենը 3 վարժության օգտագործում:   

 Հաջորդայնության տեսանկյունից ծրագրերի վերլուծությունը 

բացահայտեց առաջացած խնդիրների և դրանց լուծման ուղիները, մշակված 

ուղիների գործնական կիրառմանը և աճող սերնդի ֆիզիկական 

դաստիարակության համակարգի կատարելագործմանը:   

 Հենց սա էլ ընդգծում է տվյալ հետազոտության արդիականությունը 

տեսական նշանակությունը և գործնական կարևորությունը:   

 Հետազոտության նպատակը: Մշակել և գիտափորձով հիմնավորել 5 և 6 

տարեկան երեխաների շարժողական պատրաստության գործընթացի 

հաջորդայնության ապահովման հիմունքները մանկապարտեզից դպրոց անցման 

պայմաններում:        

 Հետազոտության օբյեկտ է հանդիսացել երեխաների շարժողական 

պատրաստության գործընթացը մանկապարտեզ և կրտսեր դպրոց 

համատեքստում:      

 Հետազոտության առարկան է ավագ նախադպրոցականների և կրտսեր 

դպրոցականների հիմնական շարժողական ընդունակությունների  

կատարելագործման մանկավարժական տեխնոլոգիան` հիմնված 

հաջորդայնության սկզբունքի ապահովման վրա:    

 Գիտական վարկածը: Մենք ենթադրում ենք, որ նախադպրոցական և 

կրտսեր դպրոցական տարիքի երեխաների ֆիզիկական պատրաստության 

համակարգում հաջորդայնության ապահովումը, որում հնարավորինս հաշվի 

կառնվի կապը ծրագրային նյութի բաղադրամասերի, շարժողական 

պատրաստության միջոցների, մեթոդների, ծավալի, վարժությունների քանակի և 

չափավորման միջև, կնպաստեն երեխաների առողջության ամրապնդմանը, 

շարժողական ակտիվության և շարժողական պատրաստվածության մակարդակի 

բարձրացմանը:      

 Հետազոտության խնդիրները: Առաջ քաշած հարցերի լուծման ու 

գիտական վարկածի իրականացման նպատակով առաջադրվել են հետևյալ 

հիմնական խնդիրները`       

 1.ուսումնասիրել և վերլուծել ավագ նախադպրոցի և կրտսեր դպրոցի 

երեխաների ֆիզիկական դաստիարակության վերջին մի քանի տասնամյակների և 

ներկա գործող ծրագրերը` շարժողական պատրաստության հաջորդայնության 

ապահովման տեսանկյունից:       

 2.Բացահայտել երկու սեռի 5-6 տարեկան երեխաների ֆիզիկական 

զարգացման և շարժողական պատրաստվածության ներկա վիճակը: 

 3.Համեմատել  հանրակրթական ուսումնական հաստատությունների 5 և 

6 տարեկան երեխաների ու նույն տարիքի սկսնակ մարզիկների շարժողական 

պատրաստվածության մակարդակըª նպատակ ունենալով բացահայտել գործող 

ֆիզիկական դաստիարակության ծրագրերի ներգործության 

արդյունավետությունը: 

  4.Մշակել և մանկավարժական ձևավորող գիտափորձում փորձարկել 

երեխաների շարժողական ընդունակությունների մշակման մեթոդիկան` հիմնված 

հաջորդայնության սկզբունքի ապահովման վրա:     

 5.Մշակել նախադպրոցական հինգ և դպրոցական վեց տարեկան 

երեխաների շարժողական պատրաստության մոդելային սանդղակներ: 

 Հետազոտության մեթոդները: Առաջադրված խնդիրների իրականացման 

համար օգտագործվել են հետազոտության հետևյալ հիմնական մեթոդները՝ 

գիտամեթոդական գրականության ուսումնասիրում և վերլուծում, շարժողական 

ընդունակությունների թեստավորում, դինամոմետրիա, կինեմատոմետրիա, 

տրեմոմետրիա, զրույց մանկավարժների հետ, հավաստող և ձևավորող 

մանկավարժական գիտափորձ, մաթեմատիկական վիճակագրություն:  

 Հետազոտության կազմակերպումը, փուլերը   

 Հետազոտությունը կատարվել է չորս փուլով:   

 I փուլ՝  Որոնողական – նախապատրաստական (2007-2008թթ.): Այս 

փուլում հետազոտության հիմնախնդրի վերաբերյալ, ուսումնասիվել և վերլուծվել 

է գիտամեթոդական գրականություն որոշվել են հետազոտության նպատակը և 

խնդիրները, կառուցվել է գիտական վարկածը, ընտրվել են հետազոտության 

օբյեկտը և մեթոդները:       

 II փուլ՝  նախագծային (2008-2009թթ.): Որոշվել են հետազոտության 

մեթոդական հիմքերն, անցկացվել են 10 թեստավորում և ստացված արդյունքների 

նախնական վերլուծություն: Լրամշակվել են ֆիզիկական կուլտուրայի 5 

տարեկանների ծրագրերի համապատասխան բաժինը:   

 III փուլում (2009-2010թթ.) հատուկ մշակված ծրագրի հիման վրա 

կազմակերպվել է ձևավորող մակավարժական գիտափորձ, որի հիմքում դրված են 

եղել ավագ նախադպրոցականների և կրտսեր դպրոցականների առարկայական 

մշակմանն ուղղված ֆիզիկական վարժություններ և շարժախաղեր, իրականացվել 

է գիտական վարկածի փորձարարական ստուգումը:    

 IV փուլ  ընդհանրացնող (2010-2011թթ.): Կատարվել է արդյունքների 

ներդրում մանկապարտեզ-կրտսեր դպրոց կրթական հաստատությունների 

ֆիզիկական դաստիարակության գործընթացում, հրատարակվել են 

հետազոտության նյութերը, վերջնականապես ձևավորվել է ատենախոսական 

աշխատանքը:       

 Գիտական նորույթը: Աշխատանքում բացահայտվել են որոշ 

անհամապատասխանություններ, կապված նախադպրոցական և կրտսեր 

դպրոցականների ֆիզիկական կուլտուրայի ծրագրերում  հաջորդայնության 

սկզբունքների ապահովման հետ, որոնք կապված են վարժությունների քանակի, 

բազմազանության, չափավորման հետ:      

 Առաջին անգամ Հայաստանում նախադպրոցական և կրտսեր 

դպրոցական տարիքի երեխաների շրջանում ուսումնասիրվել է մանր 

շարժումների ճշգրտության ցուցանիշները, որոշվել են շարժախաղերի 

և ֆիզիկական վարժությունների օպտիմալ ծավալը, որոնք նպաստում 

են հաջորդայնության ապահովմանը:   

 Հիմնավորվել են ֆիզիկական վարժությունների հաջորդայնության 

ապահովման մեթոդական մոտեցումները նախադպրոցական և 

կրտսեր դպրոցական կրթական հաստատությունների ֆիզիկական 

դաստիարակության գործընթացում: 

 Մշակվել և մանկավարժական պրակտիկա են ներդրվել 5 և 6 

տարեկան երկու սեռի երեխաների հաջորդայնության ապահովման 

պայմաններում շարժողական պատրաստվածություն գնահատման 

մոդելային սանդղակներ, որոնք ստույգ բնորոշում են տարբեր 

շարժողական ընդունակությունների մակարդակը:  

 Հետազոտության տեսական նշանակությունը: Բացահայտվել է 

նախադպրոցականների և կրտսեր դպրոցականների շարժողական 

պատրաստության հաջորդայնության թույլ ապահովումը, ինչը չի նպաստում 

երեխաների անհրաժեշտ շարժողական ակտիվության ծավալի և ֆիզիկական 

պատրաստվածության մակարդակի բարելավմանը:     

 Լրամշակվել են նախադպրոցական և կրտսեր դպրոցական հասակի 

երեխաների ֆիզիկական դաստիարակության վերջին ծրագրերը, բազային նյութի 

որոշ մասերը որոնք թույլ են տալիս բարելավել նրանց ներկայիս շարժողական 

պատրաստվածության մակարդակը:   

 Հետազոտության գործնական նշանակությունը: Բացահայտվել է, որ 

ավագ նախադպրոցականների և կրտսեր դպրոցականների ֆիզիկական 

դաստիարակության համակարգում, հաջորդայնության ապահովումը 

հնարավորություն է տալիս արդյունավետ բարելավել երեխաների շարժողական 

պատրաստվածության մակարդակն ընդ որում ուսումնական նույն 

ժամանակահատվածի սահմաններում: Մշակվել են շարժողական 

պատրաստվածության գնահատման մոդելային սանդղակները, որոնց կիրառումը 

պրակտիկայում կօգնի ավագ նախադպրոցական հաստատությունների 

դաստիարակներին և կրտսեր դպրոցի ֆիզիկական կուլտուրայի ուսուցիչներին 

ավելի արդյունավետ կազմակերպելու 5-6 տարեկան երեխաների ֆիզիկական 

կատարելագործման գործընթացը:     

 Մեթոդաբանական հիմքը: Ատենախոսության համար մեթոդաբանական 

հիմք են հանդիսացել նախադպրոցական և կրտսեր դպրոցական ֆիզիկական 

դաստիարակության գործընթացը հիմնավորող գիտական սկզբունքները և 

դրույթները, որոնք ընդունված են ֆիզիկական դաստիարակության տեսության և 

մեթոդիկայի և, ընդհանուր առմամբ, մանկավարժության մեջ (Ֆ.Գ.Ղազարյան, 

1992; Н.В.Елфимова, 1975; В.В.Давыдов, 1992; А.В.Басов, 1996; А.В.Запорожец, 1998; 

Е.Ю.Аншукова, 2004; И.В.Багнюк, 2007 ¨ ³ÛÉù):   

 Հետազոտության արդյունքների հավաստիությունը ապահովված է 

մեթոդաբանական դրույթների համակցությամբ, հիմնախնդրի տեսական 

հայեցակետերի մանրամասն ուսումնասիրմամբ, հետազոտված բավարար և 

մշտական քանակակազմի ընտրությամբ, հետազոտության մեջ օբյեկտիվ և 

հուսալի մեթոդների օգտագործմամբ:     

 Ատենախոսության հիմնական դրույթները զեկուցվել և քննարկվել են 

միջազգային և հանրապետական գիտամեթոդական կոնֆերանսներում: 

Ատենախոսության թեմայի վերաբերյալ հրապարակվել են 10 գիտական հոդված:

 Պաշտպանության են ներկայացվել հետևյալ հիմնական դրույթները:                        

1.  Մանկապարտեզի նախադպրոցական տարիքի և դպրոցի առաջին 

 դասարանի ֆիզիկական դաստիարակության վերջին տասնամյակների և 

 ներկայիս գործող ծրագրերի մանկապարտեզից-դպրոց անցման  

 պայմաններում հաջորդայնության ապահովումը, ինչը իջեցնում է 

 առաջին դասարանցիների շարժողական պատրաստության գործընթացի 

 արդյունքները:                              

2.  Նախադպրոցական և կրտսեր դպրոցական տարիքի երեխաների 

 ֆիզիկական դաստիարակության ծրագրերի լրամշակված   

 բովանդակություն, որը հիմք է հանդիսանում 5 և 6 տարեկան երեխաների 

 շարժողական ընդունակությունների բարելավմանը:                                     

3. Նախադպրոցական և կրտսեր դպրոցականների համար մշակված  

 շարժողական պատրաստվածության մոդելային սանդղակները, որոնք 

 թույլ են տալիս օբյեկտիվորեն վերահսկել ֆիզիկական պատրաստության 

 գործընթացի արդյունավետությունը և հանդես են գալիս որպես առանձին 

 շարժողական ընդունակությունների կողմնորոշիչներ:                     

 Ատենախոսության կառուցվածքը և ծավալը: Ատենախոսական 

աշխատանքը բաղկացած է ներածությունից, երեք գլխից, եզրակացությունից, 

գրականության ցանկից և հավելվածից: Այն շարադրված է համակարգչային 148 

էջերի վրա:      

 Աշխատանքում զետեղված են 24 աղյուսակ, 5 նկար, 10 գծանկար, 13 

հավելված, մատենագիտական 159 աղբյուր, մանկավարժական գիտափորձում 

հետազոտության արդյունքների ներդրման 2 ակտ:  

 

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ 

 Ներածության մեջ հիմնավորված է հետազոտության թեմայի 

արդիականությունը, ներկայացված է աշխատանքի նպատակը, խնդիրները ու 

մեթոդները սահմանված է հետազոտության վարկածը, օբյեկտը, առարկան: 

Նկարագրված է գիտական նորույթը, աշխատանքի տեսական ու գործնական 

նշանակությունը, պաշտպանությանը ներկայացվող հիմնական դրույթները: 

 Առաջին գլուխը՝ վերնագրված է §Հիմնախնդրի տեսական հայցակետերը¦ 

բաղկացած է չորս ենթաբաժիններից, որոնցում քննարկվում են երեխաների 

շարժողական պատրաստության հաջորդայնության ապահովումը 

մանկապարտեզ-կրտսեր դպրոց համակարգում: Գրական աղբյուրների 

վերլուծությունը հնարավորություն է ընձեռնել վերհանել նախադպրոցական և 

կրտսեր դպրոցական տարիքի երեխաների ֆիզիկական, հոգեկան և առողջական 

վիճակի բնութագրերը (М.А.Рунова, 2000; Н.В.Нижегородцева, В.Д.Шадриков, 2001; 

Н.А.Лехнер, 2005; В.Н.Просвиркин, 2008; Е.С. Родионова, 2010): Հայտնի է, որ 

երեխայի առողջությունը նրա բազմակողմանի զարգացման պայմաններից մեկն է, 

ինչպես նաև դպրոցին պատրաստ լինելու էական ցուցանիշը: Առողջության 

վիճակի հիմնական հատկանիշը ֆիզիկական զարգացման և շարժողական 

պատրաստվածության ապահովման բարձր մակարդակն Է: Այս հարցերը միշտ 

գտնվում են բժիշկների, մանկավարժների, ֆիզիոլոգների և հոգեբանների 

ուշադրության կենտրոնում: Երեխաների բազմակողմանի զարգացման այս 

կողմերը ապահովվում են ինչպես նախադպրոցական և դպրոցական կրթության 

հաստատություններում, այնպես էլ ընտանիքում: Առողջությունը միջավայրի 

կեսաբանական և սոցիալական գործոնների արտացոլումն է մանկական 

օրգանիզմի վրա: Այս գործոնների շարքում մեծ դեր է խաղում շարժողական 

ակտիվության բնույթը, ինչպես նաև նախադպրոցական և կրտսեր դպրոցական 

կրթական հաստատություններում ֆիզիկական դաստիարակությունը և այդ 

գործընթացի հաջորդայնության դրվածքը (Я.Л.Коломинский, Е.А.Панько, 1998; 

Э.В.Камолова, 2003; Т.Ю.Гущина, 2006; А.Н.Давидчук, 2006; Т.Н.Доронова, 

В.В.Гербова, 2006): Մանկավարժության պատմության մեջ միշտ էլ բարձր է 

գնահատվել ֆիզիկական դաստիարակության հաջորդայնության դերը և 

նշանակությունը (А.А.Венгер, 1993; В.В.Давыдов, 1997; М.И.Волошина, 2000; 

Е.А.Конобеева, 2001; А.Ф.Киселев, 2008): Ֆիզիկական դաստիարակության 

հաջորդայնության սկզբունքի պահպանումը երեխայի ֆիզիկական զարգացման, 

հարմարվողականության մեխանիզմի կատարելագործման, կենսաբանական 

խթանման գլխավոր գործոններից մեկն է (А.Б.Николаева, 1987; А.В.Петровский, 

1987; Ф.А.Сохин, 1989; Л.Н.Романцева, 2003; Л.Ф.Чупров, 2003):   

 Ժամանակակից տվյալների համաձայն`նախադպրոցական և կրտսեր 

դպրոցական տարիքում հաջորդայնությունը համարվում է այն հիմնկական կապող 

օղակը, որը ապահովում է օգտագործվող միջոցների, մեթոդների, կազմակերպման 

եղանակների միատեսակությունը և սահուն անցումը մի գործողությունից մյուսը, 

դրանով իսկ նպաստում է ֆիզիկական զարգացման, շարժողական արդյունավետ 

պատրաստությանը: (М.И.Волошина, 2000; Е.А.Конобеева, 2001; Н.А.Лехнер, 2005; 

А.Ф.Киселев, 2008):      

 Երկրորդ գլխում՝ §Հետազոտության մեթոդաբանությունը¦ 

ուսումնասիրության մեթոդիկայի ընտրության ժամանակ մենք առաջնորդվել ենք 

հետևյալ նախադրյալներով. օգտագործվող մեթոդիկան պետք է նպաստի 

շարժողական պատրաստության հաջորդայնության ապահովման խնդրի 

բազմակողմանի հետազոտմանը, այս բնագավառում տեսական գիտելիքների 

խորացման և գործնական փորձի ընդլայմանը: Ընդհանուր առմամբ դրանք 

նպաստել են նոր, օբյեկտիվ և ճշգրիտ տվյալների հայտնաբերմանը:                        

 Շարժողական պատրաստության արդյունավետության բացահայտման 

համար անց են կացվել շուրջ մեկ տասնյակ թեստավորումներ ինչպիսիք են` 

1.բարձրացատկ, 2.բարձրացատկի 50%-ի հարաբերակցում, 3.մկանային ճիգեր, 

4.մկանային ճիգերի 50%-ի տարբերակում, 6.գնդակի նետումների դիպուկություն, 

7.տարածության տարբերակման ճշգրտություն, 8.արագային դիմացկանություն,  9. 

աջ դաստակի մանր շարժումների ճշգրտություն, 10.ձախ դաստակի մանր 

շարժումների ճշգրտություն:                               

 Այսպիսի շարժողական ընդունակությունների կատարումը 

հիմնավորվում էր նրանով, որ նրա արդյունքները օբյեկտիվ են և կախված չեն 

փորձարկվողների միջամտությունից:     
 Աշխատության այս բաժնում հետազոտվել և պարզաբանվել են հարցեր` 

կապված ավագ նախադպրոցականների և կրտսեր դպրոցականների շարժողական 

պատրաստության և ֆիզիկական զարգացման առանձնահատկությունների հետ:

 Հետազոտվել են 5-6 տարեկան երկու սեռի ընդհանուր առմամբ 205 

նախադպրոցական և կրտսեր դպրոցական: Փաստագրող մանկավարժական 

գիտափորձն անցկացվել է N46 մանկապարտեզում N2, N69, դպրոցներում, իսկ 

հիմնական, երկամյա ձևավորող գիտափորձը կազմակերպվել է Մխիթար 

Սեբաստացի կրթահամալիրում:       

 Ձևավորվող գիտափորձի կարևոր առանձնահատկություններից մեկը այն 

է, որ ավագ նախադպրոցում և կրտսեր դպրոցում ուսումնասիրություննրը 

կատարվել է երեխաների միևնույն կազմի հետ, որոնք մանկապարտեզից 

տեղափոխվել են կրթահամալիրի կրտսեր դպրոց:    

 Երրորդ գլխում՝ §Հաջորդայնության ապահովումը նախադպրոցական և 

կրտսեր դպրոցական տարիքի երեխաների շարժողական ընդունակությունների 

մշակման գործընթացում¦ վերլուծության են ենթարկվում ավագ 

նախադպրոցականների և կրտսեր դպրոցականների հաջորդայնության մշակման 

մեթոդիկայի փորձարարական արդյունքները` ֆիզիկական վարժությունների, 

ինչպես նաև շարժախաղերի օգտագործմամբ: Տվյալ մեթոդիկայի հիմնավորման 

համար նախադրյալ հանդիսացան նախադպրոցական և կրտսեր դպրոցական 

հաստատությունների ֆիզկուլտուրայի պարապմունքներում կիրառվող 

շարժողական առաջադրանքները ֆիզիկական ընդունակությունների 

նպատակաուղղված մշակմամբ հաջորդայնության ապահովման հիման վրա: 

 Աճող սերնդի ֆիզիկական դաստիարակությունն կրթական 

հաստատություններում իրականացվում է համալիր ծրագրերի համապատասխան:

 Հետազոտության կազմակերպման տրամաբանությունը ենթադրում էր 

նախ և առաջ ուսումնասիրել և համեմատել նախադպրոցական կրթական 

հաստատությունների և կրտսեր դպրոցի ֆիզիկական դաստիարակության 

ծրագրերի հաջորդայնության սկզբունքի ապահովման տեսակետից: Այդ 

նպատակով ուսումնասիրվել են վերջին տասնամյակների այդ ուսումնական 

հաստատությունների ֆիզիկական դաստիարակության պետական ծրագրերը:

 Վերլուծության են ենթարկվել մանկապարտեզի նախադպրոցական խմբի 

և հանրակրթական դպրոցի առաջին դասարանի ֆիզիկական դաստիարակության 

հետևյալ ծրագրերը` 1985 և 1986 թթ., 1998 և 1997 թթ., 1999 և 2003թթ. ու 2007 և 

2007թթ.:        

 Առաջին ձևավորող գիափորձի էությունը և առանձնահատկությունը 

կայանում է նրանում, որ ավագ նախադպրոց ուսումնական 

հաստատություններում ֆիզիկական դաստիրարակության դասերի որակի 

բարելավման, նպատակով մենք առաջարկում ենք լրամշակված փորձարարական 

ծրագիր, որի միջոցով շղթայական կապ է ստեղծվում ավագ նախադպրոց և 

կրտսեր դպրոց համակարգում:    

 Գիտափորձի արդյունքներից ելնելով կարելի է ասել, որ 5 տարեկան երկու 

սեռի ստուգողական և փորձարարական խմբերի երեխաների շարժողական 

ընդունակություննրի ցուցանիշները ունեն հետևյալ զարգացման մակարդակը 

Գիտափորձից առաջ հինգ տարեկան աղջիկների մոտ շարժողական 

ընդունակությունների ցուցանիշների տարբերությունը հավաստի չէ` 

բացառությամբ արագային դիմացկունությունից, որը բարելավել է 0,62 վրկ.-ով 

(P<0.05): Կարելի է հստակ նշել այն փաստը, որ մեկ ուսումնական տարվա 

ընթացքում մեր կողմից անցկացված ֆիզիկական վարժությունների և 

շարժախաղերի նոր համալիրը գիտափորձից հետո տվեց հետևյալ դրական 

արդյունքները` 1.առավելագույն ցատկունակությունը ի տարբերություն 

ստուգողական խմբի բարելավել է 1,7 սմ-ով (P<0.02): Գնդակի նետումների 

դիպուկության ցուցանիշը բարձրացել է 2,27 միավորով (P<0.02): Եթե կատարենք 

համեմատություն փորձարարական և ստուգողական խմբերի միջև ապա 

փորձարարական խմբի աղջիկները արագավազքը 0,47 վրկ.-ով բարձր է քան 

ստուգողական խմբի երեխաների մոտ (P<0.05): Իսկ ձեռքի մանր շարժումների 

ճշգրտության սխալները նվազել են` աջ դաստակինը 2,7 (P<0.001) և ձախինը 2,0 

(P<0.05) հպումով (աղյուսակ 1):       

Աղյուսակ 1 

Շարժողական ընդունակությունների ցուցանիշների փոփոխությունը 

ստուգողական և փորձարարական խմբերի 5 տարեկան աղջիկների մոտ 

գիտափորձի ընթացքում (X±m) 

 

 Ստուգողական և փորձարարական խմբերի 5 տարեկան տղաների 

շարժողական ընդունակությունների ցուցանիշների փոփոխությունը 

բացահայտեց, որ գիտափորձից հետո, փորձարարական խմբի տղաները մեր 

կողմից անցկացված բոլոր շարժողական ընդունակությունները ավելի լավ են 

տիրապետում, իսկ հետևյալ շարժողական ընդունակությունները ինչպիսիք են 

ցատկունակությունը (1,9սմ), դաստակի մկանային ուժը (1,35 կգ), գնդակի 

նետումների դիպուկությունը (1,14 միավոր) և ձեռքի մանր շարժումների 

ճշգրտությունը (աջ ձեռք 2,24 հպում), (ձախ ձեռք 1,19 հպում) նույնպես ունեն 

զարգացման բարձր մակարդակ, որի ցուցանիշները հավաստի է (աղյուսակ 2): 

 Աղյուսակ 2  

Շարժողական ընդունակությունների ցուցանիշների փոփոխությունը 

ստուգողական և փորձարարական խմբերի 5 տարեկան տղաների մոտ 

գիտափորձի ընթացքում (X±m) 

 Հիմնվելով նախնական հետազոտության, ինչպես նաև առաջին 

ձևավորող մանկավարժական գիտափորձի արդյունքների վրա, վերանայվել և 

լրամշակվել են առաջին դասարանցիների ֆիզկուլտուրային ծրագրային բազային 

նյութի բովանդակությունը` այն համապատասխանեցնելով մանկապարտեզի 

նախադպրոցական խմբի ուսումնական ծրագրի բովանդակությունը: 

Մասնավորապես ավելացվել են ծրագրի բազային նյութի առանձին բաժինների 

առաջադրանքների քանակը, հստակեցվել են դրանց կատարման պայմանները: 

Դա հնարավորություն տվեց համաձայնեցնել նախադպրոցական (5 տարեկան) և 

կրտսեր դպրոցական տարիքի (6 տարեկան) երեխաների ծրագրային նյութի 

բովանդակությունը միմյանց հետ: Դրանով հնարավոր եղավ տեսականորեն 

ապահովել երկու ծրագրերի հաջորդայնությունը, ինչի արդյունավետությունը 

հետագայում ստուգվեց 6 տարեկանների շրջանում կազմակերպված երկրորդ 

ձևավորող մանկավարժական գիտափորձում:   

 Կրտսեր դպրոցական տարիքում շարժողական պատրաստության 

հաջորդայնությունը ապահովելու և օբյեկտիվությունը պահպանելու նպատակով 

գիտափորձը անցկացվեց նույն քանակակազմի հետ: Դա հնարավոր եղավ 



13 
 

իրականացնել, քանզի §Մխիթար Սեբաստացի¦ կրթահամալիրը ունի                            

(3 աստիճան) կրթական հիմնարկներ նախադպրոց, դպրոց, քոլեջ: 

 Կարելի է նշել այն փաստը, որ գիտափորձից առաջ աղջիկների մոտ 

շարժողական պատրաստությունը գրեթե այն մակարդակին էր ինչ որ եղել էր 5 

տարեկան հասակում, իսկ գիտափորձից հետո հնարավորություն եղավ 

բացահայտել ուսումնասիրվող ցուցանիշների որոշակի տեղաշարժեր: Էական 

փոփոխություններ փորձարարական խմբի 6 տարեկան աղջիկների մոտ նկատվել 

են դաստակի մկանային ուժի, ցատկունակության և տարածության 

տարբերակման ցուցանիշների մեջ: Այսպես, դաստակի մկանային ուժը 

գիտափորձի արդյունքում բարելավել է 2,2 կգ, իսկ ցատկունակությունը 2,1 սմ: 

Տարածության տարբերակման վարժության ժամանակ ցույց տված սխալները 

նվազել են 3,2 աստիճանով: Ինչ վերաբերվում է տղաներին, ապա առավել էական 

բարելավումը նկատվել է տարածության տարբերակման ճշգրտության (2,7˚), 
գնդակի նետման դիպուկության (3,2 միավոր) և աջ ձեռքի մանր շարժումների (1,8 

հպում) ցուցանիշներում: Գիտափորձի մեկ տարվա  արդյունքում նկատվել է 

ցուցանիշների բարելավում և ստուգողական և փորձարարական խմբերում 

(աղյուսակ 3):  

Աղյուսյակ 3 

Շարժողական ընդունակությունների ցուցանիշների փոփոխությունը 

ստուգողական և փորձարարական խմբերի 6 տարեկան աղջիկների մոտ 

գիտափորձի ընթացքում (X±m) 

 Սակայն, այս պարագայում կարևորվում է այդ փոփոխության 

մեծությունը: Երկու խմբերի շարժողական պատրաստվածությունը բնորոշող 

տվյալների համեմատությունը ցույց տվեց (աղյուսակ 9,10), որ գիտափորձից հետո 

փորձարարական խմբում նկատվում է ավելի մեծ աճ:  Այսպես, եթե աղջիկների 

ստուգողական խմբում դաստակի առավելագույն մկանային ուժի ցուցանիշները 

բարելավել են 1,08 կգ, ապա փորձարարական խմբում այդ ցուցանիշը մեծացել է 

երկու անգամ` հասնելով 2,16 կգ: Ցատկունակության առումով պատկերը 

հետևյալն է` ստուգողական խմբում ցուցանիշը աճել է 1,3 իսկ փորձարարական 

խմբում` 2,1 սմ: Նետումների տվյալներով փորձարարական խմբի ճշգրտության 

ցուցանիշների աճը գերազանցում է ստուգողական խմբինը մեկ միավորով: 

Գիտափորձի ավարտին անցկացված թեստավորման արդյունքների հիման վրա 

կարելի է նշել, որ  6 տարեկան տղաների փորձարարական խումբը գերազանցում 

է ստուգողական խմբի տվյալները հինգ վարժությունում: 

 Աջ և ձախ ձեռքերի մանր շարժումների ճշգրտության բարելավումը 

ստուգողական և փորձարարական խմբերում կազմել է` 1,3 և 1,8; 1,4 և 2,0 հպում: 

Իսկ դաստակի առավելագույն ուժի աճի ցուցանիշներով փորձարարական խմբի 

տղաները գերազանցում էին ստուգողական խմբին 0,1 կգ: (աղյուսակ 4):   

  

Աղյուսյակ 4   

Շարժողական ընդունակությունների ցուցանիշների փոփոխությունը 

ստուգողական և փորձարարական խմբերի 6 տարեկան տղաների մոտ 

գիտափորձի ընթացքում (X±m) 

 Փորձարարական խմբերի 5 և 6 տարեկան աղջիկների և տղաների 

շարժողական ընդունակությունների ցուցանիշների բարելավման ընթացքը 

երկամյա գիտափորձի արդյունքում ներկայացված են գծապատկերում: 

Գծ. 1. 5 և 6 տարեկան աղջիկների և տղաների շարժողական 

ընդունակությունների ցուցանիշների փոփոխությունը երկամյա գիտափորձի 

ընթացում 

 Այսպիսով երկամյա գիտափորձի արդյունքները բացահայտեցին, որ 

շարժողական պատրաստության զարգացման ուղիներից մեկը մանկապարտեզ-

կրտսեր դպրոց համակարգում շարժողական պատրաստության 

հաջորդայնության ապահովումն է, որը յուրահատուկ և իր ուրույն տեղն ունի 

ֆիզիկական դաստիարակության գործընթացում: Կրթական համակարգում, այդ 

թվում նաև ֆիզիկական դաստիարակության երկարատև գործընթացում 

հաջորդայնությունը համարվում է կարևոր սկզբունքներից մեկը, որն անհրաժեշտ 

կապ է հաստատում մանկապարտեզ-կրտսեր դպրոց համակարգում:    

Եզրակացություններ 

 Հետազոտության արդյունքների վերլուծությունը թույլ է տալիս կատարել 

 հետևյալ հիմնական եզրակացությունները.                       

1. Բացահայտվել է վերջին տասնամյակների և ներկայում գործող 

 մանկապարտեզի նախադպրոցական խմբի ու հանրակրթական դպրոցի 

 առաջին դասարանի ֆիզիկական դաստիարակության ծրագրերի միջև եղած  և 

 այսօր շարունակվող հաջորդայնության թույլ ապահովումը: Դա 

 վերաբերվում է բազային նյութի գրեթե բոլոր բաժինների վարժությունների 

 քանակի, բազմազանության, չափավորման, կատարման պայմանների և 

 ձևերի անհամապատասխանությանը:                        

2. Պարզաբանվել է շարժողական պատրաստության հաջորդայնության 

 ապահովման ներուժի թերագնահատումը ավագ նախադպրոցական և 

 կրտսեր դպրոցական ուսումնական հաստատությունների դաստիարակների, 

 դասվարների և ֆիզիկական կուլտուրայի ուսուցիչների կողմից, նրանք չեն 

 կարողացել լիարժեք բնութագրել այդ սկզբունքի էությունը և կարևորությունը 

 տարբեր տարիքային խմբերի երեխաների շարժողական պատրաստության 

 միջև նպաստավոր կապ ստեղծելու գործում:                                                                                  

3. Փաստագրող մանկավարժական գիտափորձի արդյունքում բացահայտվել է,  որ 

 մանկապարտեզի նախապատրաստական խմբի և առաջին դասարանի 

 երկու սեռի երեխաների շարժողական պատրաստվածության ցուցանիշների 

 միջև բացակայում են էական տարբերություններ:                       

4. Նախադպրոցի և կրտսեր դպրոցի ֆիզիկական դաստիարակության  ծրագրերի 

 հաջորդայնության թույլ ապահովման պատճառով երեխաներիª 

 մասնակցությունը մարզադպրոցի մարմնամարզական պարապմունքներին  չի 

 նպաստում նրանց շարժողական պատրաստվածության էական 

 բարելավմանը: Բացահայտվել են միայն հինգ տարեկան երկու սեռի 

 մարմնամարզիկների առավելությունը դաստակի մկանային ուժի 

 ցուցանիշներում: Տղաների և աղջիկների մոտ այն կազմում է 0,91 ու 0,82 կգ 

 (P<0,05):                                         

5. Հինգ տարեկան երկու սեռի երեխաների շարժողական ընդունակությունների 

 համեմատական վերլուծությունը բացահայտեց, որ չնայած տղաների 

 որոշակի առավելությանը, չկան հավաստի տարբերություններ նրանց ու 

 աղջիկների ֆիզիկական պատրաստվածության միջև:                     

6. Վեց տարեկան առաջին դասարանցիների ֆիզիկական 

 պատրաստվածության տվյալների համեմատումը սեռական հատկանիշների 

 տեսանկյունից, ի հայտ բերեց դրանց որոշակի տարբերություններ: Այս 

 տարիքային խմբում տղաները ակնհայտ առավելություն ունեին 

 առավելագույն ցատկունակության տվյալներում (1,1 սմ), իսկ աղջիկներըª 

 0,5սմ առավելագույն ցատկունակության 50%-ի կառավարման 

 ցուցանիշներում:                                         

7. Մանկապարտեզի նախադպրոցական խմբի ֆիզիկական դաստիարակության 

 ծրագրի բովանդակության լրամշակումը հստակեցրեց ֆիզիկական 

 վարժությունների կատարման պայմանները, չափավորումը, ներգործության 

 ուղղությունը: Կազմված ծրագրի ներդրումը մեկամյա մանկավարժական 

 գիտափորձում թույլ տվեց բարելավել փորձարարական խմբի տղաների և 

 աղջիկների ցուցանիշները հինգական թեստային առաջադրանքներում: 

 Առավելագույն դրական փոփոխությունները տղաների մոտ արձանագրվել են 

 դաստակի մկանային ուժի (1,35 կգ), իսկ աղջիկների մոտ` առաջատար (աջ) 

 ձեռքի մանր շարժումների ճշգրտության տվյալներում (2,7 հպում):                   

8. Մանկապարտեզի նախադպրոցական խմբի ֆիզիկական դաստիարակության 

 լրամշակված ծրագրի հիման վրա առաջին դասարանցիների համար 

 մշակված ծրագրի բազային նյութը հնարավորություն տվեց ապահովել 

 հաջորդայնության սկզբունքի իրականացումը մանկապարտեզ-դպրոց 

 անցման պայմաններում: Դրա ներդրման շնորհիվ հնարավոր եղավ  էականորեն 

 բարձրացնել առաջին դասարանի աշակերտների շարժողական 

 ընդունակությունների մեծամասնության մակարդակը: Տղաների մոտ 

 բացահայտվել է 5, իսկ աղջիկների մոտ 7 թեստային առաջադրանքների 

 տվյալների հավաստի բարելավում: Տղաների մոտ առավել նկատելի են այդ 

 փոփոխությունները մանր շարժումների ճշգրտության (2,9 հպում), իսկ 

 աղջիկների` դաստակի առավելագույն մկանային ուժի ցուցանիշներում: 

 Ամենացածր աճը երկու սեռի դպրոցականների մոտ բացահայտվել է 

 արագային դիմացկունության տվյալներում (0,73 վրկ):                      

9. Երկամյա մանկավարժական գիտափորձը թույլ տվեց հիմնավորել 5 և 6 

 տարեկան երեխաների շարժողական պատրաստվածության գործընթացի 

 հաջորդայնության ապահովումը մանկապարտեզից-դպրոց անցման 

 պայմաններում: Գիտափորձի արդյունքում հնարավոր եղավ աղջիկների 

 մոտ բարելավել 7 ցուցանիշª ցատկունակությունը, դաստակի մկանային ուժը, 

 գնդակի նետումների դիպուկությունը, արագավազքը, արագային 

 դիմացկունությունը, աջ և ձախ ձեռքի մանր շարժումների ճշգրտությունը: 

 Տղաների մոտ արձանագրվել է 5 ցուցանիշի բարելավումª  ցատկունակությունը, 

 դաստակի մկանային ուժը, գնդակի նետումների  դիպուկությունը, աջ և ձախ 

 ձեռքի մանր շարժումների ճշգրտությունը: 

Ատենախոսության հիմնական դրույթները հրատարակվել են հետևյալ 

աշխատանքներում 

տարիքի երեխաների շարժումների ճշգրտության զարգացման 

Резюме 
 

                Актуальность исследования. В первой половине XXI века большую часть 
армянского общества составят сегодняшние дети дошкольного возраста. Именно перед 
ними встанут социально-экономические, нравственно-этические, национальные и 
другие серьезные проблемы, требующие решения и волнующие сегодня население 
Республики Армения. Изменения, произошедшие в политической жизни страны, 
потребовали серьезных реформ в системе образовательных учреждений, начиная с 
дошкольных. 

Сегодня в системе дошкольных образовательных учреждений происходят 
значительные изменения, направленные на формирование личности, обеспечение 
двигательной подготовленности и укрепление положительных тенденций развития 
отрасли. 

Важное место в процессе охраны здоровья ребенка, повышения его 
функциональных возможностей, развития физического уровня и двигательной 
подготовленности занимает обеспечение преемственности (А.В.Басов, 1996) в 
зависимости от всех возрастных групп детей, всех уровней образовательной системы, 
включая детей дошкольного и младшего школьного возраста. Это находит свое 
отражение в учебных и воспитательных программах образовательных учреждений  для 
детей дошкольного и младшего школьного возраста по всем предметам. 

Ситуация, возникшая в системе физического воспитания детей дошкольного и 
младшего школьного возраста и касющаяся двигательной подготовленности и 
здоровья, которые ухудшаются с каждым годом, диктует необходимость срочного 
совершенствования данной системы. Улучшение данного процесса позволит сократить 
нежелательные отклонения в здоровье, физическом развитии и двигательной 
подготовленности детей дошкольного и младшего школьного возраста. 

Научная новинка. В работе выявлены некоторые несоответствия, связанные с 
обеспечением принципав преемственности в программах по физическому воспитанию 
детей дошкольного и младшего школьного возраста, которые, в свою очередь, связаны 
с количеством, разнообразием, ограничением упражнений. 

Впервые исследованы показатели точности мелких движений среди детей 
дошкольного и младшего школьного возраста, определен оптимальный объем 
подвижных игр и физических упражнений. 

Обоснованы методические подходы к обеспечению преемственности 
физических упражнений в учебно-воспитательном процессе образовательных 
учреждений для детей дошкольного и младшего школьного возраста. 

Разработаны и внедрены в педагогическую практику модельные шкалы 
оценки двигательной подготовленности детей 5-6 лет обоих полов, которые точно 
характеризуют уровень двигательной подготовленности  в условиях обеспечения 
преемственности. 

Теоретическая значимость работы. Выявлено недостаточное обеспечение 
преемственности двигательной подготовленности детей дошкольного и младшего 
школьного возраста, что не может способствовать улучшению  объема  двигательной 
активности и уровня физической подготовленности детей. Внесены дополнения и 
изменения в последние программы по физическому воспитанию детей дошкольного и 
младшего школьного возраста, которые позволяют улучшить уровень двигательной 
подготовленности. 

Практическая значимость работы. Выявлено, что обеспечение 
преемственности в системе физического воспитания детей старшего дошкольного и 
младшего школьного возраста дает возможность повысить уровень двигательной 
подготовленности детей, причем в пределах одного и того же учебного периода.  

Разработаны модельные шкалы оценки двигательной подготовленности, 
применение которых поможет воспитателям старших дошкольных учреждений и 
учителям физической культуры начальных классов правильнее организовать процесс 
физического совершенствования детей 5-6 лет. 

Достоверность результатов обеспечена совокупностью методологических 
положений, подробным изучением теоретических концепций, отбором достаточного и 
постоянного контингента, исследуемых использованием объективных методов 
исследования.  

Основные положения диссертации докладывались и обсуждались на 
международных и республиканских научно-методических конференциях. По теме 
диссертации опубликовано 10 научный статей. 

Resume 

 Contemporaneity: In the first half of the XXI vast majority of the Armenian 

society will be composed of the current pre-school age children. It is them who will face 

social-economical, moral and ethical, national and other serious problems to be solved. 

These are problems that the Republic of Armenia people are concerned about now. 

Changes in the political structure of the country required serious reforms in the system of 

the educational institutions, starting with the pre-school ones. Currently significant 

changes take place in the contents and style of the pedagogical process at pre-school 

educational institutions. Those changes are aimed at the formation of a person, at ensuring 

their motor readiness and at the development of the positive tendencies in the given field.

 Ensuring the succession (А.В.Басов,1996), related to children of all age groups 

and all levels of educational system, including children in pre-school and junior school 

age, plays an important role in the process of ensuring the child’s healthcare, increasing 

his/her functional capabilities, development of physical level and motor readiness. These 

are reflected in all the teaching and educational syllabuses in the pre-school and junior 

school educational institutions.         

 The current situation in the system of physical education among children in pre-

school and junior school age groups, which is connected with the gradually aggravating 

health and motor readiness, speaks of the urgency to make improvements in the field. 

Improvement of the process will enable to reduce the undesired diversions in health, 

physical development and motor readiness among pre-school and junior school age 

children.        

 Scientific novelty: Some discrepancies have been revealed in the work, which 

are connected with ensuring the succession of principles in the physical education 

syllabuses for pre-school and junior school children. The principles, in their turn, are 

connected with the number, variety and limits of exercises.   

 For the first time accuracy index of minor moves among pre-school and junior 

school age children has been studied, as well as optimal volume of motion games and 

physical exercises has been defined.       

 Methodological approaches to ensure succession of physical exercises have been 

defined in the educational process of pre-school and junior school educational 

institutions. Model scales for motor readiness assessment, while ensuring succession, for 

5- and 6-year-old boys and girls have been worked out and put into pedagogical practice. 

These scales exactly describe the level of motor readiness.    

 Theoretical value of the work: It was revealed that pre-school and junior school 

children’s motor readiness succession is weak, which will not contribute to the 

improvement of the volume of children’s necessary motor activity and the level of 

physical readiness. The latest physical education syllabuses for pre-school and junior 

school children have been reviewed and amended, which allows improving the current 

level of motor readiness.        

 Practical value of the work: It was revealed, that ensuring succession of in the 

system of physical education for senior pre-school and junior school children enables 

effective improvement of children’s level of motor readiness, by the way within the same 

time period. Model scales for motor readiness assessment have been worked out the 

application of which will help the educators in the senior pre-school institutions and 

teachers of physical education in junior schools to correctly organize the physical 

development process of 5-6-year-old children.    

 Reliability of the research outcomes is ensured by the combination of the 

methodological provisions, by the detailed study of the theoretical aspects of the issue, by 

the choice of studied sufficient and permanent amount of people and by application of 

objective methods of research. The main provisions of the dissertation have been reported 

and discussed at international and republican scientific and methodological conferences. 

Ten scientific articles related to the topic of the dissertation have been published. 

